
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR MIRATIMIN E DOKUMENTACIONIT DHE KUTISË SË POSAÇME QË DO TË PËRDOREN PËR NUMËRIMIN E VOTAVE TË HEDHURA GABIM, PËR ZGJEDHJET PËR KUVEND DHE PËR KRYETAR BASHKIE/KOMUNE NË ZAZ-TË 17, 19, 30 DHE 81, TË DATËS 23 QERSHOR 2013
Komisioni Qendror i Zgjedhjeve në mbledhjen e datës 11.06.2013, me pjesëmarrjen e:

Lefterije
LUZI (LLESHI)-

Kryetare

Hysen

OSMANAJ-


Anëtar

Klement
ZGURI-


Anëtar                           

Vera

SHTJEFNI-


Anëtare

Shqyrtoi çështjen me:
OBJEKT:
Miratimin e dokumentacionit dhe kutisë së posaçme që do të përdoren për numërimin e votave të hedhura gabim, për zgjedhjet për Kuvend dhe për kryetar bashkie/komune në ZAZ-të 17, 19, 30 dhe 81, të datës 23 qershor 2013
BAZA LIGJORE: 
Neni 23, pika 1/a dhe neni 120 të ligjit nr. 10019, datë 29.12.2008 “Kodi Zgjedhor i Republikës së Shqipërisë“,  i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe, dëgjoi diskutimet e të pranishmeve; 

V Ë R E N
Bazuar në Dekretet e Presidentit të Republikës Nr. 8202, 8209 dhe 8210, datë 31 Maj 2013 dhe Dekret nr. 8213, datë 3 qershor 2013, në datën 23 qershor 2013, përvec zgjedhjeve për Kuvend, në datën 23 qershor 2013 do të zhvillohen edhe zgjedhjet për kryetarin e bashkisë Bulqize, Qarku Dibër, kryetarin e komunës Thumanë, qarku Durrës, për kryetarin e njësisë bashkiake nr.1, qarku Tiranë dhe kryetarin e komunës Sevaster, qarku Vlorë. Duke qenë së në këto ZAZ do të zhvillohen zgjedhje për dy organet të ndryshme, gjatë procesit të numërimit të votave në VNV-të respektive mund të konstatohen vota të hedhura në kutinë e gabuar të votimit. 
Neni 120 i ligjit nr. 10019, datë 29.12.2008 “Kodi Zgjedhor i Republikës së Shqipërisë“,  i ndryshuar ka përcaktuar procedurën që ndiqet në këtë rast, si dhe materialet dhe dokumentacionin që duhet përdorur për të administruar këtë proces, siç janë “zarfi i votave të hedhura gabim”, “procesverbali i konstatimit” dhe kutia e posaçme. Këto ZAZ do të përdorin nga 1 (një) kuti të posaçme për secilin organ. 
PER KETO ARSYE

Komisioni Qendror i Zgjedhjeve bazuar në nenin 23, pika 1/a dhe nenin 120 i ligjit nr. 10019, datë 29.12.2008 “Kodi Zgjedhor i Republikës së Shqipërisë“,  i ndryshuar “
V E N D O S I
1. Të miratojë modelin e zarfit për votat e hedhura gabim, sipas modelit bashkëlidhur këtij vendimi.
2. Të miratojë modelin e procesverbalit të konstatimit për votat e hedhura gabim, sipas modelit bashkëlidhur këtij vendimi.
3. Kutia e posaçme do të jetë e njëjtë me kutinë e votimit. ZAZ-të 17, 19, 30 dhe 81 do të përdorin nga 1 (një) kuti të posaçme për secilin organ, të cilat do të kenë shënimin “Kuti e Posaçme për votat e hedhura gabim për zgjedhjet për Kuvend” dhe “Kuti e Posaçme për votat e hedhura gabim për zgjedhjet për Kryetar Komune/Bashkie”. 
4. Ky vendim hyn në fuqi menjëherë.
Model GNV-10-2
Model Z-07 Votat e hedhura gabim

Për miratimin e dokumentacionit dhe kutisë së posaçme që do të përdoren për numërimin e votave të hedhura gabim, për zgjedhjet për Kuvend dhe për kryetar bashkie/komune në ZAZ-të 17, 19, 30 dhe 81, të datës 23 qershor 2013

